
Suppliment tal-Gazzetta tal-Gvern ta’ Malta Nru. 20,801, 8 ta’ Marzu, 2022
Taqsima  B

____________________________________________________________________

A.L.105 tal-2022

ATT DWAR L-EDUKAZZJONI
(KAP. 327)

Ir-Regolamenti tal-2022 biex jemendaw ir-Regolamenti għad-Dħul

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn
ir-regolamenti magħmula mis-Senat tal-Università ta’ Malta bis-saħħa tas-setgħat
mogħtija lilu bl-artikoli 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2022 biex
jemendaw ir-Regolamenti għad-Dħul u għandhom jinqraw u jinftiehmu bħala ħaġa 
waħda mar-Regolamenti għad-Dħul tal-2016, ippubblikati bħala Avviż Legali 71 tal-
2016, li minn hawn il quddiem jissejħu “ir-regolamenti prinċipali”.

L-Applikabilità

2. (1) Ir-regolamenti 3 sa 5 ta’ dawn ir-regolamenti għandhom japplikaw
għad-dħul minn Ottubru 2022 ’il quddiem.

(2) Ir-regolamenti 6 sa 8 ta’ dawn ir-regolamenti għandhom japplikaw
għad-dħul minn Ottubru 2025 ’il quddiem.

L-Emenda għar-regolament 4 tar-regolamenti prinċipali

3. Minflok ir-regolament 4 tar-regolamenti prinċipali għandu jidħol dan li
ġej:

“L-Istudenti tal-Università 

4. L-applikanti għall-Korsijiet għandhom jkunu aċċettati bħala:

(1)  studenti regolari  jekk  jissodisfaw  ir-rekwiżiti  tal-istatuti,  tar-regolamenti
u tal-ordinanmenti, u jkunu meqjusa eliġibbli biex jidħlu; jew

(2) studenti bi prova f’korsijiet li jwasslu għar-rikonoxximenti universitarji
sal-ewwel grad jekk:

(a) ikunu jagħlqu l-eta ta’ 18-il sena sal-31 ta’ Diċembru tas-sena meta
jibda l-kors li jkunu applikaw biex isegwu; u

(b) jkunu kisbu ċ-Ċertifikat tal-Edukazzjoni Sekondarja bi grad 5 jew aħjar
fil-Malti, fil-Lingwa Ingliża, u fil-Matematika skont kif indikat fir-regolament 12 (1) 
(b) ta’ dawn ir-regolamenti; u

(ċ) jkunu resqu għas-sitt eżamijiet kollha kif speċifikat fir-regolament 5 (2) 
(a) tar-Regolamenti tal-2013 tal-Eżami għaċ-Ċertifikat tal-Matrikola; u

(d) jkunu ppruvaw itejbu ċ-Ċertifikat tal-Matrikola tagħhom billi jkunu
resqu għall-eżami fis-suġġett jew suġġetti li kellhom il-ħtieġa jtejjbu, fit-Tieni 
Sessjoni tal-eżamijiet tal-MATSEC (normalment issir f’Settembru)  fis-sena li fiha 
jibda l-kors li applikaw biex isegwu; u

(e) ikunu kisbu JEW grad li għaddew mill-anqas f’wieħed mis-suġġetti
f’kull wieħed mill-Gruppi 1, 2, u 3 u għaddew fis-suġġett ‘Għoqsma tal-Għerf’ kif 
speċifikat fir-regolament 5 (2) (b) (i), u jkunu kisbu bejn 38 u 42 punt ikkalkulat 
skont kif speċifikat fir-regolament 5 (5), fiż-żewġ każi kif indikat fir-Regolamenti 
tal-2013 tal-Eżami għaċ-Ċertifikat tal-Matrikola, 

		  JEW mhux anqas minn 44 punt imma ma jkunux kisbu grad li għaddew 
f’suġġett minn wieħed mill-Gruppi 1, 2, jew 3 jew fis-suġġett ‘Għoqsma tal-Għerf’ 
kif meħtieġ skont ir-regolament 5 (2) (b) (i) tar-Regolamenti tal-2013 tal-Eżami 
għaċ-Ċertifikat tal-Matrikola; 

         JEW grad li jkun mhux aktar minn grad anqas (per eżempju D flok Ċ, 
imma mhux F flok E) f’xi suġġett jew suġġetti indikat bħala rekwiżiti speċjali għad-
dħul fil-kors (fil-livell Avvanżat jew Intermedju) li jkunu applikaw biex isegwu, 
basta jkunu kisbu grad li permezz tiegħu għaddew mill-anqas f’wieħed mis-suġġetti 
f’kull wieħed mill-Gruppi 1, 2, u 3 u għaddew fis-suġġett ‘Għoqsma tal-Għerf’ 
kif speċifikat fir-regolament 5 (2) (b) (i), u jkunu kisbu mhux inqas minn 38 punt 
ikkalkulat skont kif indikat fir-regolament 5 (5), fiż-żewġ każi tar-Regolamenti tal-
2013 tal-Eżami għaċ-Ċertifikat tal-Matrikola,

sakemm li l-provvedimenti kollha indikati fir-regolament 4 (2) ta’ dawn ir-
Regolamenti, ma japplikawx għal dawn li ġejjin:

(i) korsijiet li d-dħul għalihom ikun ristrett għal numru limitat ta’
applikanti jekk il-postijiet kollha jkunu ntlew minn applikanti li jkollhom il-
kwalifiki kollha.  Fil-każ li jkun fadal xi postijiet li ma jkunux hekk intlew, wara 
r-riżultati tat-Tieni Sessjoni tal-eżamijiet tal-MATSEC, il-Kumitat tad-Dħul tal-
Fakultà kkonċernata għandu jkollu diskrezzjoni assoluta li jiddeċidi fuq il-kriterji
għall-għażla tal-applikanti li għandhom jidħlu bħala studenti bi prova skont dawn ir-
regolamenti;

(ii)	 korsijiet li ma jaqgħux taħt r-Regolamenti Ġenerali  għar-
Rikonoxximenti Universitarji sal-Ewwel Grad; u

(iii) korsijiet li jistgħu jidħlu għalihom permezz ta’ kors ta’ Ċertifikat 
ikklassifikat livell 4 fuq il-Qafas Nazzjonali tal-Kwalifiki Malti (QNKM) mfassal 
bil-għan li jipprovdi rotta alternattiva għal livell ogħla ta’ Kors sal-Ewwel Grad, 
sakemm il-Bord ikkonċernat ma jagħmilx rakkomandazzjoni speċifika lill-Bord 
tad-Dħul; jew 

(3) studenti viżitaturi  jekk jitħallew jirreġistraw għal taqsimiet studju bl-intenzjoni 
li jiksbu kretti, iżda ma jkunux irreġistrati fi programm ta’ studju li jwassal għal kwalifika; 
jew

(4) studenti auditing jekk jitħallew isegwu taqsimiet studju mingħajr 
l-intenzjoni li jiksbu kretti u ma jkunux irreġistrati fi programm ta’ studju li jwassal 
għal kwalifika.

L-Emenda għar-regolament 7 tar-regolamenti prinċipali

4.  Minflok ir-regolament 7 tar-regolamenti prinċipali għandu jidħol dan li 
ġej:

“Studenti bi Prova

7 (1) Jekk l-istudenti bi prova jtemmu b’suċċess it-taqsimiet studju kollha 
inklużi fil-programm ta’ studju għall-ewwel sena tal-Kors tagħhom, minn hawn ’l 
quddiem dawn ikunu kkunsidrati bħala studenti regolari.

   (2) Jekk, sal-aħħar tal-ewwel sena akkademika tal-kors, l-istudenti bi prova ma 
jikwalifikawx biex jgħaddu b’mod regolari, dawn għandhom ikomplu b’kundizzjoni 
għat-tieni sena tal-kors jekk jissodissfaw ir-rekwiżiti biex ikomplu b’kundizzjoni 
skont ir-Regolamenti Ġenerali għar-Rikonoxximenti Universitarji sal-Ewwel Grad.

   (3) Jekk, sal-aħħar tal-ewwel sena akkademika tal-kors, l-istudenti bi prova 
ma jikwalifikawx biex jgħaddu b’mod regolari jew b’kundizzjoni għat-tieni sena 
tal-kors, huma jkunu meħtieġa jieqfu mill-Kors u ma jkunux intitolati li jirrepetu 
s-sena u lanqas ma jkunu ntitolati għal sena ta’ studju estiża.

	 (4) L-applikanti jistgħu jiddaħħlu bħala studenti bi prova fl-istess kors darba 
biss. Il-Bord tad-Dħul jista’ jħalli xi applikanti jiddaħħlu bħala studenti bi prova 
fit-tieni kors jew xi kors ta’ wara, jekk, wara li jkun eżamina ir-rekord akkademiku 
tal-applikant fl-Università, iqis li jkun ħaqqu jingħata opportunità oħra. Jista’ jkun 
hemm bżonn li dawn l-applikanti bħal dawn jiġu mgħajta għal intervista.”

L-Emenda għar-regolament 10 tar-regolamenti prinċipali

5.  Minflok ir-regolament 10 tar-regolamenti prinċipali għandu jidħol dan li 
ġej:

“Il-Junior Students tal-Università

10. L-applikanti jistgħu jidħlu l-Università bħala Junior Students fil-Junior 
College tal-Università jekk: 

jew (a) ikunu għaddew f’sitt eżamijiet tal-Eżami għaċ-Ċertifikat tal-
Edukazzjoni Sekondarja bi grad 5 jew aħjar, liema suġġetti għandhom jinkludu 
tal-anqas wieħed minn il-Malti, il-Lingwa Ingliża, il-Matematika. L-istudenti li 
jkun jonqoshom wieħed jew tnejn mis-suġġetti tal-Malti, il-Lingwa Ingliża jew il-
Matematika jkun jeħtiġilhom jattendu lezzjonijiet preparatorji fil-Junior College 
sabiex jissodisfaw ir-Rekwiżiti Ġenerali għad-Dħul kif indikat fir-Regolament 12 ta’ 
dawn ir-Regolamenti;

jew (b) għandhom kwalifiki li huma anqas minn dawk li huma meħtieġa, 
liema nuqqas fil-kwalifiki fil-Livell taċ-Ċertifikat tal-Edukazzjoni Sekondarja, il-
Bord tad-Dħul, fuq il-parir tal-Access Disability Support Committee, iqis li kien 
minħabba diżabilità sinifikanti (inkluż applikanti fi ħdan l-Ispettru tal-Awtiżmu u 
dawk b’Diffikultajiet Speċifiċi ta’ Tagħlim) u bil-kondizzjoni li l-kwalifiki nieqsa 
ma jaffettwawx ħażin l-istudji tal-applikant fil-Junior College.  Kull applikazzjoni 
għandha titqies fuq il-merti tagħha stess.”

L-Emenda għar-regolament 12 tar-regolamenti prinċipali

6.  Il-paragrafu (5) tar-regolament 12 tar-regolamenti prinċipali għandu jiġi 
nnumerat mill-ġdid bħala l-paragrafu (1) tar-regolament 13 tar-regolamenti prinċipali 
u minfloku għandu jidħol dan li ġej:

“Il-Malti bħala Rekwiżit

13. (1) Minbarra r-rekwiżit tal-Malti fil-livell taċ-Ċertifikat tal-Edukazzjoni 
Sekondarja għad-dħul fil-Junior College kif indikat fir-regolament 10 jew għad-dħul 
fil-korsijiet universitarji sal-ewwel grad kif speċifikat fir-regolament 12, il-Bord tad-
Dħul jista’, f’ċirkostanzi speċjali u suġġett għall-kondizzjonijiet imsemmija hawn 
taħt, iħalli applikant joffri lingwa oħra minflok il-Malti, f’dawn il-każijiet, kif ġej:

(a) fil-każ ta’ applikant Malti li għex u studja barra minn Malta għal perjodu 
sinnifikanti fl-aħħar erba’ snin u ma rċeviex tagħlim xieraq fil-Malti,

(b) fil-każ ta’ applikant li mhux Malti li jkun ircieva f’Malta tal-anqas erba’ 
snin ta’ edukazzjoni obbligatorja fil-livell sekondarju, dan jista’ joffri Il-Malti bħala 
Lingwa Barranija miksub bi grad 5 jew aħjar fl-Eżami għaċ-Ċertifikat tal-Edukazzjoni 
Sekondarja,

(ċ) fil-każ ta’ applikant mhux Malti, li jkun irċieva anqas minn erba’ snin 
ta’ edukazzjoni obligatorja fil-livell sekondarju f’Malta, dan jista joffri jew Il-Malti 
bħala Lingwa Barranija jew xi lingwa oħra miksuba bi grad 5 jew aħjar fl-Eżami 
għaċ-Ċertifikat tal-Edukazzjoni Sekondarja jew f’livell komparabbli.”

7. Il-paragrafu (6) tar-regolament 12 tar-regolamenti prinċipali għandu jiġi 
nnumerat mill-ġdid bħala l-paragrafu (2) tar-regolament 13 tar-regolamenti prinċipali 
u minfloku għandu jidħol dan li ġej:

“(2)  Minkejja l-provvedimenti tal-paragrafu (1) ta’ dan ir-regolament, fejn 
għad-dħul f’xi kors universitarju sal-ewwel grad, ir-regolamenti jew l-ordinamenti 
tal-Kors jispeċifikaw il-Malti bħala rekwiżit speċjali tal-Kors, iċ-ċertifikat meħtieġ 
fil-Malti għandu jkun miksub fil-livell u l-grad kif stipulat fir-regolamenti jew fl-
ordinamenti rispettivi tal-Kors.”

8.  Ir-regolamenti 13 sa 17 tar-regolamenti prinċipali għandhom ikunu nnumerati 
mill-ġdid bħala r-regolamenti 14 sa 18.

